
PENGESANAN INSTRUMEN PENTAKSIRAN -
 SATU TINJAUAN AWAL KEATAS PELAJAR DAN GURU 

MATA PELAJARAN VOKASIONAL MEMBUAT PERABOT

1.0 Pengenalan

1.1 Latar belakang

Pengesanan instrumen pentaksiran adalah suatu aktiviti terancang berkaitan dengan proses pengumpulan data dan evidens yang empirik bagi mengenal pasti kekuatan dan kelemahan instrumen pentaksiran yang disediakan oleh Lembaga Peperiksaan Malaysia (LPM).

Instrumen pentaksiran yang dikeluarkan oleh LPM adalah instrumen yang telah memenuhi piawaian yang telah ditetapkan mengikut spesifikasi ujian. Oleh itu, aktiviti pengesanan dijalankan untuk melihat sejauhmana instrumen pentaksiran tersebut sebenar-benar mengukur hasrat pentaksiran.  Data dan maklumat yang diperoleh akan membantu pihak pengurusan membuat tindakan susulan bagi tujuan penambahbaikan, pengubahsuaian atau memperkenalkan idea baru untuk meningkatkan kualiti instrumen pentaksiran.

Bagi subjek Mata Pelajaran Vokasional (MPV), semua mata pelajaran yang dtawarkan di peringkat Sijil Pelajaran Malaysia adalah berbentuk soalan subjektif. Item-item yang terdapat didalam kertas soalan subjektif terdiri dari jenis item berstruktur, item respon terhad, item respon terbuka atau kombinasi mana-mana dua jenis tersebut atau ketiga-tiga jenis tersebut. Calon akan memberi respon terhadap item mengikut tafsirannya terhadap tugasan item dan mengikut keupayaannya. Oleh itu, umum akan bertanya mengenai hasrat pencapaian kertas soalan keseluruhannya. 

Bagi membolehkan persoalan ini terjawab, satu aktiviti pengesanan awal dilaksanakan untuk mengetahui keberkesanan soalan subjektif dari beberapa segi dengan merujuk kepada hasratntya. Pengesanan dirancang untuk dilaksanakan terhadap kertas-kertas soalan subjektif tertentu bagi peringkat peperiksaan tertentu, untuk tahun peperiksaan tertentu.

1.2 Objektif Kajian

1. Untuk mengetahui kekuatan dan kelemahan instrumen pentaksiran berbentuk soalan subjektif bagi mata pelajaran tertentu, pada peringkat peperiksaan tertentu bagi tahun peperiksaan tertentu.

2. Untuk membuat penambahbaikan, pengubahsuaian atau memperkenalkan idea baru bagi item-item yang di jangka bermasaalah

1.3 Persoalan Kajian

Kajian ini bertujuan mengenalpasti sejauh manakah instrumen pentaksiran yang dikaji berfungsi sebagai mana yang di hasratkan oleh Lembaga Peperiksaan. 

i) Sejauh manakah instrumen pentaksiran ini akur kurikulum ?

ii) Sejauh manakah tafsiran pengguna tentang konstruk yang diuji sama seperti yang dihajati ?

iii) Sejauh manakah tanggapan pengguna terhadap aras kesukaran sama yang seperti yang dihajati ?

iv) Sejauh manakah tanggapan pengguna tentang kesesuaian peruntukan masa sama seperti yang dihajati?

v) Sejauh manakah kesesuaian instrumen dari aspek keadilan dan peluang belajar diakui pengguna?

vi) Sejauh manakah kesesuaian instrumen dari aspek kejelasan diakui pengguna?

1.4 Signifikan Kajian

Subjek mata pelajaran vokasional adalah mata pelajaran yang baru di perkenalkan di sekolah menengah akademik di seluruh Malaysia yang menggunakan kaedah “criterion-based assessment”. Kaedah pengajaran dan pembelajaran yang di amalkan oleh tenaga pengajar di sekolah-sekolah ini masih di dalam peringkat “trial basis”.

Dapatan kajian  ini dijangka dapat membantu pihak sekolah, guru dan pelajar mengenalpasti dan memahami kaedah dan cara pentaksiran berasaskan kriteria ini dijalankan.

Oleh itu, hasil kajian ini dijangka akan dapat dijadikan panduan  kepada pelajar, guru, pensyarah dan perancang sukatan mata pelajaran sekolah menengah yang terlibat di dalam pendidikan mata pelajaran vokasional. 

1.5 Batasan Kajian

Kajian ini hanya terbatas dan melibatkan kumpulan pelajar dan guru mata pelajaran vokasional Membuat Perabot  sahaja. Maklumat yang diperolehi adalah berdasarkan populasi tertentu dan hasilnya tidak akan menggambarkan keseluruhan pelajar yang mengambil mata pelajaran vokasional yang lain.

1.6 Definisi Istilah

	Instrumen Pentaksiran
	Alat pentaksiran yang digunakan untuk mengukur kompetensi



	Konstruk
	Kaedah pengumpulan evidens untuk tujuan pentaksiran

	Pentaksiran
	Satu proses untuk mendapatkan maklumat atau evidens bagi tujuan penghakiman produk proses pendidikan



	Pentaksiran Merujuk Kriteria
	Proses pentaksiran yang menilai pencapaian pelajar merujuk kepada standard atau kriteria yang ditetapkan




2.0 Metodologi

Pengesanan ini dibuat melalui kaedah soal selidik. Dua kumpulan responden telah dikenal pasti dapat membantu iaitu murid dan  guru. Soal selidik dipilih kerana instrumen ini dianggap paling sesuai bagi tujuan ini. Data yang terkumpul boleh memberi jawapan kepada seluruh kajian ini.

Soal selidik guru diposkan kepada guru-guru mata pelajaran supaya mereka dapat memberi respon dalam masa terdekat selepas pentadbiran ujian dijalankan. Soal selidik murid diberikan sejurus selepas mereka menduduki kertas ujian berkenaan. Soal selidik guru turut diberikan pada awal mesyuarat penyelarasan, selepas membincangkan peraturan pemarkahan, sebelum melihat skrip jawapan calon. 

2.1 Jenis Instrumen

Soal selidik bagi guru/pemeriksa mata pelajaran mengandungi dua bahagian iaitu bahagian A dan bahagian B. Bahagian A digunakan untuk mengesan keakuran instrumen kepada kurikulum dan peluang murid menjawab soalan. Ketetapan instrumen dari segi konstruk dan tajuk dan kesesuaian instrumen dari segi aras kesukaran dan digunakan untuk mengesan ketepatan dan kejelasan instumen dan kesesuaian instrumen dari segi keadilan dan peruntukan markah.  Bahagian B digunakan untuk mengesan demografi responden yang boleh mempengaruhi keberkesanan instrumen pentaksiran kertas soalan subjektif.

Skala yang digunakan untuk mengukur keberkesanan instrumen pentaksiran bagi guru ialah skala Likert iaitu :

1 : Sebilangan kecil

2:  Kurang separuh

3:  Kebanyakan

4 : Semua

Soal selidik murid juga mengandungi dua bahagian iaitu bahagian A dan bahagian B. Bahagian  A di gunakan untuk mengesan kesesuaian instrumen dari segi peruntukan masa dan aras kesukaran dan keakuran instrumen kepada peluang menjwab soalan. Murid hanya perlu menanda ( ( ) pada ruang yang disediakan. Bahagian B digunakan untuk mengesan demografi responden yang boleh mempengaruhi keberkesanan instrumen pentaksiran kertas soalan tersebut. 

Skala yang digunakan untuk mengukur keberkesanan instrumen pentaksiran bagi murid ialah skala Likert iaitu :

1 : Sangat setuju

2:  Setuju

3:  Kurang setuju

4 : Tidak setuju

2.2 Persampelan

Sampel kajian adalah terdiri dari 15 guru yang sedang mengajar dalam tingkatan 4 dan 5, subjek mata pelajaran vokasional Membuat Perabot dan 116 murid  tingkatan 4 dan 5, subjek mata pelajaran vokasional Membuat Perabot yang sedang belajar  di 6 buah sekolah di Malaysia. 

3.0 Analisis Data 

Sejumlah 165 borang kajiselidik dari murid dan 15 borang kajiselidik dari guru telah berjaya dikumpul dan dianalis. Data telah dianalisis dengan menggunakan program SPSS For Windows Versi 11.5. Kaedah analisis tertumpu kepada penggunaan statistik deskriptif  iaitu kekerapan dan peratusan. 

4.0
Dapatan  Kajian

Dapatan bagi kajian ini adalah berdasarkan kepada kajian kes ketas guru dan murid yang mengajar dan mengambil mata pelajaran vokasional Membuat Perabot di sekolah menengah akademik yang menawarkan program mata pelajaran vokasional. Respon yang diberi oleh guru dan murid adalah didalam bentuk bilangan dan peratus. Jadual-jadual yang disertakan menunjukkan dapatan yang diperolehi.

4.1 Akur kurikulum

Dari respon guru, didapati bahawa 66.7% memberi maklumbalas bahawa instrument yang diberi akur kurikulum. 

	Kriteria Skala
	Akur Kurikulum

	
	Bilangan
	Peratus

	Sebilangan kecil
	3
	20.0

	Kurang separuh
	10
	66.7

	Kebanyakan
	1
	6.7

	Semua
	1
	6.7

	Jumlah
	15
	100.0


4.2 Konstruk yang diuji sama seperti yang dihajati 
Dari respon guru, didapati 60.0 % memaklumkan bahawa konstruk yang diuji adalah seperti yang dihajati.

Respon Guru

	Kriteria Skala
	Akur Konstruk

	
	Bilangan
	Peratus

	Sebilangan kecil
	3
	20.0

	Kurang separuh
	9
	60.0

	Kebanyakan
	3
	20.0

	Jumlah
	15
	100.0


4.3 Persepsi murid dan guru tentang aras kesukaran instrumen

Pada keseluruhannya, 49.2 % (n=95) dari respon murid menyatakan instrument pentaksiran yang diberikan adalah sederhana aras kesukarannya. Sementara, respon guru pula menunjukkan 46.7%  (n=7) menyatakan instrument aras kesukaran rendah adalah sukar, 60.0% (n=9) menyatakan instrument aras sederhana adalah sukar dan 53.3%(n=9) menyatakan instrument aras tinggi adalah sukar.

Respon Murid

	Kriteria Skala
	Aras Kesukaran

	
	Bilangan
	Peratus

	Sangat Setuju
	6
	3.1

	Setuju
	24
	12.4

	Kurang setuju
	95
	49.2

	Tidak setuju
	40
	20.7

	Tidak menjawab 
	28
	14.5

	Jumlah
	165
	85.5

	JumlahPengiraan 
	193
	100.0


Respon Guru

	Kriteria Skala
	Aras Kesukaran

	
	Item No 7
	Item No 8
	Item No 9

	
	Bil
	%
	Bil
	%
	Bil
	%

	Sebilangan kecil
	0
	0.0
	1
	6.7
	1
	6.7

	Kurang separuh
	7
	46.7
	9
	60.0
	9
	53.3

	Kebanyakan
	6
	40.0
	5
	33.3
	5
	40.0

	Semua
	2
	13.3
	0
	0.0
	0
	0.0

	Jumlah
	15
	100.0
	15
	100.0
	15
	100.0


4.4 Peruntukan  Masa

Dari dapatan yang ditunjukkan, 42.5 % (n=82), memberi respon masa untuk menjawab adalah mencukupi dan hanya 34.2 % (n=66) menyatakan dalam masa yang diberi mereka menjawab semua soalan.


Responden Murid

	Kriteria Skala
	Kecukupan Masa

	
	Item 1
	Item 2

	
	Bil
	%
	Bil
	%

	Sangat Setuju
	52
	26.9
	9
	4.7

	Setuju
	82
	42.5
	66
	34.2

	Kurang Setuju
	20
	10.4
	71
	36.8

	Tidak Setuju
	11
	5.7
	19
	9.8

	Jumlah
	165
	85.5
	165
	85.5

	Tidak Menjawab
	28
	14.5
	28
	14.5

	Jumlah
	193
	100.0
	193
	100.0


4.5 Peluang dan Adil

Dari respon yang diperolehi, hanya 46.6 % (n=89) murid memaklumkan bahawa pengetahuan yang dikemukakan dalam soalan semuanya diajar oleh guru, 55.0 (n=106) menyatakan bahawa soalan berbentuk kemahiran berfikir dan 66.9 % (n=129) menyatakan bahawa bahan bantu mengajar membantu mereka menjawab instrument pentaksiran.

Respon Murid

	Kriteria Skala
	Peluang Belajar

	
	Item 4
	Item 5
	Item 6

	
	Bil
	%
	Bil
	%
	Bil
	%

	Sangat Setuju
	23
	11.9
	15
	7.8
	38
	19.7

	Setuju
	67
	34.7
	91
	47.2
	91
	47.2

	Kurang Setuju
	58
	30.1
	42
	21.8
	32
	16.6

	Tidak Setuju
	17
	8.8
	17
	8.8
	4
	2.1

	Jumlah
	165
	85.5
	165
	85.5
	165
	85.5

	Tidak Menjawab
	28
	14.5
	28
	14.5
	28
	14.5

	Jumlah
	193
	100.0
	193
	100.0
	193
	100.0


Dari dapatan kajian, respon guru menunjukkan bahawa 53.3  % (n=8) menyatakan bahawa soalan-soalan yang dikemukakan bersesuaian dengan pendedahan yang dilalui oleh murid, 66.9 % (n=10) menyatakan soalan-soalan yang dikemukakan sesuai dengan pemikiran murid dan 60.0 % (n=9) menyatakan topik-topik yang telah diajar disoal dalam instrument pentaksiran.

Respon Guru

	Kriteria Skala
	Keakuran Kertas Soalan Dengan Peluang Belajar

	
	Item 2
	Item 3
	Item 4

	
	Bil
	%
	Bil
	%
	Bil
	%

	Sebilangan kecil
	4
	26.7
	5
	33.3
	3
	20.0

	Kurang separuh
	8
	53.3
	8
	53.3
	9
	60.0

	Kebanyakan
	3
	20.0
	2
	13.3
	3
	20.0

	Semua
	0
	0.0
	0
	0.0
	0
	0.0

	Jumlah
	15
	100.0
	15
	100.0
	15
	100.0


4.6 Kejelasan Instrumen

Dapatan kajian menunjukkan 40.9 % (n=79) kurang bersetuju akan kejelasan kehendak dan hanya 28.5 % (n=55) menyatakan kekurangan dalam kejelasan bahasa.

Respon Murid

	Kriteria Skala
	Kejelasan 

Kehendak 

(Item 7)


	Kejelasan 

Bahasa 

(Item 8)

	
	Bil
	%
	Bil
	%

	Sangat Setuju
	15
	7.8
	28
	14.5

	Setuju
	56
	29.0
	58
	30.1

	Kurang Setuju
	79
	40.9
	55
	28.5

	Tidak Setuju
	15
	7.8
	24
	12.4

	Jumlah
	165
	85.5
	165
	85.5

	Tidak Menjawab
	28
	14.5
	28
	14.5

	Jumlah
	193
	100.0
	193
	100.0


Respon guru menunjukkan 53.3 % (n=8) menyatakan kehendak soalan adalah jelas dan sesuai dengan tahap pemikiran murid dan 44.5 % (n=76) menyatakan ayat yang digunakan didalam soalan mudah difahami. 

Respon Guru

	Kriteria Skala
	Ketepatan dan kejelasan peraturan 

	
	Item 3
	Item 5
	Item 7

	
	Bil
	%
	Bil
	%
	Bil
	%

	Sebilangan kecil
	5
	33.3
	3
	20.0
	7
	46.7

	Kurang separuh
	8
	53.3
	7
	46.7
	6
	40.0

	Kebanyakan
	2
	15.3
	5
	33.3
	2
	13.3

	Semua
	0
	0.0
	0
	0.0
	0
	0.0

	Jumlah
	15
	100.0
	15
	100.0
	15
	100.0


5.0      Kesimpulan dan Cadangan

Kajian ini dapat mengesan bahawa kebanyakan responden mendapati bahawa instrumen yang disediakan adalah pada tahap sederhana (60.0% hingga 68.0%). Pada kadaran ini, adalah dianggap bahawa instrumen memerlukan pembaikan terutama dalam menentukan konstruk yang diuji dan mematuhi kurikulum yang telah ditetapkan.

Kajian juga mendapati bahawa instrumen yang disediakan adalah agak sukar  dengan pembaikan dan pembinaan semula dijalankan keatas instrumen aras kesukaran rendah bagi memenuhi ketetapan Lembaga Peperiksaan. Pembaikan atau pembinaan semula terhadap instrumen aras kesukaran rendah adalah bagi membolehkan peluang yang adil kepada murid.

Selain dari itu, kajian ini mendapati bahawa instrumen yang diberikan agak kurang jelas walaupun responden guru menyatakan sebaliknya. Sebagai salah satu program yang dalam peringkat percubaan kefahaman yang jelas dan bermakna adalah perlu bagi menjayakan program ini. 

Juga dicadangkan supaya re-test atau ujian semula dijalankan bagi memastikan kandungan instrument yang telah diperbaiki dapat digunakan semula bagi memastikan kesahan dan kebolehpercayaan instrument tersebut. 
Memandangkan kajian ini hanya dijalankan keatas murid dan guru mata pelajaran vokasional Membuat Perabot sahaja, maka adalah dicadangkan kajian yang serupa dijalankan di semua sekolah projek mata pelajaran vokasional  di seluruh Malaysia supaya mendapat satu gambaran yang lebih menyeluruh. 

